
				এই পাতাটির মুদ্রণ সংশোধন করা প্রয়োজন। 
রামনাদ অভিনন্দনের উত্তর 8 &
করিয়াছ। মইামহিমময় হিন্দুজাতির অনন্ত অতীত জীবনের সমুদয় কর্মসমষ্টি তোমাদের এই জীবনব্রতের নির্দেশক। সাবধান, তোমাদের লক্ষ লক্ষ পিতৃপুরুষ তোমাদের প্রত্যেক কার্য লক্ষ্য করিতেছেন ! কি সেই ব্রত, যাহা সাধন করিবার জন্য প্রত্যেক হিন্দুসস্তানের জন্ম ? মনু মহারাজ অতি স্পর্ধার সহিত ব্রাহ্মণের জন্মের যে কারণ নির্দেশ করিয়াছেন, তাহা কি তোমরা পড় নাই ?—
ব্রাহ্মণো জায়মানো হি পৃথিব্যামধিজায়তে । ঈশ্বরঃ সর্বভূতানাং ধর্মকোষস্য গুপ্তয়ে ॥১ ধর্মকোষপ্ত,গুপ্তয়ে—ধৰ্মরূপ ধনভাণ্ডারের রক্ষার জন্য ব্রাহ্মণের জন্ম । আমি বলি, এই পবিত্র ভারতভূমিতে যে-কোন নরনারী জন্মগ্রহণ করে, তাহারই জন্মগ্রহণের কারণ—‘ধর্মকোষস্য গুপ্তয়ে । অন্যান্য সকল বিষয়কেই আমাদের জীবনের সেই মূল উদ্দেশ্বের অধীন করিতে হইবে । সঙ্গীতে যেমন একটি প্রধান সুর থাকে--অন্যান্য সুরগুলি তাহারই অধীন, তাহারই অনুগত হইলে তবে সঙ্গীতে ‘লয়’ ঠিক হইয়া থাকে, এখানেও সেইরূপ করিতে হইবে । এমন জাতি থাকিতে পারে, যাহাদের মূলমন্ত্র রাজনীতিক প্রাধান্ত , ধর্ম ও অন্যান্য সমুদয় বিষয় অবশুই তাহাদের এই মূল উদ্দেশ্বের নিম্নস্থান অধিকার করিবে । কিন্তু এই আর এক জাতি রহিয়াছে, যাহাদের জীবনের প্রধান উদ্দেশ্য ধর্ম ও বৈরাগ্য ; যাহাদের একমাত্র মূলমন্ত্র—এ জগৎ অসার, দু-দিনের ভ্রমমাত্র ; ধর্ম ব্যতীত আর যাহা কিছু জ্ঞান-বিজ্ঞান ভোগ-ঐশ্বর্য নাম-যশ ধন দৌলত—সব কিছুরই স্থান উহার নিম্নে। . 碧
তোমাদের রাজার চরিত্রের ইহাই বিশেষত্ব, তিনি তাহার পাশ্চাত্য বিদ্যা ধনমান পদমর্যাদা সবই ধর্মের অধীন—ধর্মের সহায়ক করিয়াছেন ; এই ধর্ম আধ্যাত্মিকতা ও পবিত্রতা হিন্দুজাতির-প্রত্যেক হিন্দুর জন্মগত সংস্কার । সুতরাং পুর্বোক্ত দুই প্রকার লোকের মধ্যে একজন পাশ্চাত্য শিক্ষায় অশিক্ষিত প্রাচীন সম্প্রদায়ভুক্ত, যাহার মধ্যে হিন্দুজাতির জীবনের মূলশক্তিস্বরূপ আধ্যাত্মিকতা বিদ্যমান, যাহার মধ্যে আর কিছু নাই –আর একজন, যে পাশ্চাত্য সভ্যতার কতকগুলি নকল হীরা জহরত লইয়া বসিয়া আছে, অথচ যাহার ভিতর সেই জীবনপ্রদ শক্তিসঞ্চারী আধ্যাত্মিকতা নাই ; এই উভয়
> মনুসংহিতা, > * >

